Kha Matshudeni, Vhashumi na Vhaalumini vha funeaho,

Ndi khou vha nwalela nga hetshi tshifhinga tsha khakhathi, nga kha |inwe sia ndado yo vhangwaho nga
mugwalabo u sa athu u vhuya wa tshenzhelwa we wa vhanga u thithisea huhulwane ha kushumele na
tshinyalelo khulwane kha mbonalo, dzina na vhufulufheli ha tshiimiswa itshi tshihulwane, Yunivesithi ya
Shango, nga kha Jinwe sia, u dikumedzela huhulwane nga vhanwe kha u bvelela na u ya phanda ha
tshiimiswa tsha Unisa ngeno mafhungo a khanedzano a tshi khou shumaniwa nao.

Ndi a zwi divha uri vhunzhi havho vha dzula vho khwatha na u diimisela u wana ndila ya u dzhena
khamphasini dzashu dzo fhambanaho u shuma mishumo yavho ya u shumela vhadzhiamukovhe vhashu,
nga maanda matshudeni ashu, fhedzi vha khou thivhelwa u ita izwo nga u tshuwiswa nga vhashumisani
fhethu ha u dzhena ngao na kha bada dzi livhaho kha dzinwe dza khamphasi dzashu, nhga maanda
khamphasini dza Pretoria na Florida.

Tshiimo tsho naniswa nga zwiwo zwo vhifhaho zwi yaho phanda zwa u thivha dzibada na fhethu ha u
dzhena ngaho mashika na zwipida zwa miri, u fhisa mathaela, u posa zwibigiri badani na u shushedza wo
diimisela.

Naho zwo ralo, ndo tutuwedzwa nga mivhigo na u bviselwa khagala uri, vhukati ha hezwi zwithu zwothe,
hu na vhathu vha Unisa vhane vha khou bvela phanda na u wana ndila u vhona zwauri dzinwe dza
tshumelo khulwane dzine dza netshedzwa nga yunivesithi dzi khou bvela phanda dzi songo thivhelwa.

Sa musi vha tshi zwi divha, Lavhutanu o fhelaho Jo vha duvha Ja u thoma Ja tshifhinga tsha mulingo kha
simesita ya u thoma ya 2022. Ndo pfa ndo takala hga maanda musi ndi tshi fanganedza muvhigo uri
duvha Ja u thoma |o tshimbila zwavhudi na uri sisiteme dzothe dzo tshimbila kha milingo yothe ya
simesita ya u thoma. Ndo dovha nda khwathisedzwa uri kha nyimele dzi songo doweleaho hune ha nga
vha na dzinwe khaedu, thimu dzo dzudzanywaho u langula milingo dzi a kona u topola hezwi na u
dzhenelela nga u tavhanya.

Zwo dovha zwa takadza u divha uri u hanedzana na mivhigo i si ya vhukuma i tshi futuwedzwa kha
vhunwe vhupo kha u hanedzana, Khumbelo dza kha Lubuvhisia dza Simesita dzashu, dzo vulaho nga
Lavhuvhili, 10 Shundunthule 2022, dzi khou tshimbila zwavhudi. Tshifhinga hetshi tsha khumbelo, tsho
vulela fhedzi ndalukanyo dzo khetheaho kha Jevele ya fhasi ha Vhutelwadigirii, Honasi na Dipuloma ya
ntha ha Vhutelwadigirii, zwi do vala nga Ja 31 Shundunthule 2022.

Ndo imela Vhalanguli Vhahulwane na tshitshavha tsha yunivesithi yothe, ndi khou dovha nda disa
ndivhuwo dzashu dzo tanganelaho kha vhupo hovhu, ho bvelaho phanda na u imelela pfungavhune ya
yunivesithi na vhudikumedzeli uvhu na u khwatha, zwi si na ndavha na vhupo vhu re na khaedu dza
zZwino.

Ndivhuwo dzashu dzi dovha dza ya kha matshudeni kha vhunwe vhupo ho fhambanaho vhane vha khou
bvela phanda na u ita mushumo wavho, naho hu nga fhasi ha nyimele dzi kondaho

Ndi khou khwathisedza uri ro dzula ro dikumedzela u bvela phanda na u didzhenisa lwa fomala na kha
mulayo na vhashumisani vhashu vho dzhenisaho kha mugwalabo u itela u vhuelwa nga mvelaphanda ya
pulane ya Akademi, milayo ya Ubuntu, ndinganyiso na Vhulamukanyi ha matshilisano. Naho zwo ralo, ndi
khou tama u bula ndo khwatha sa Ndangulo uri Yunivesithi ndi zwiimiswa zwa matshilisano zwine
vhudifhinduleli hazwo ha vha u bveledza matshudeni sa Vhoramatali vhane vha shumela tshitshavha vha
re vhukati ha tshanduko dza ikonomi na polotiki ya matshilisano nga kha u fhata ndivho na u i fhirisa.
Heyi ndi mbidzo na vhudifhinduleli vhune Unisa i nga si vhu kumedzele. Ri kho nga zwenezwo humbela
vhashumisani vhothe vhane vha khou gwalaba u zwi ita nga kha mbekanyamaitele dza Yunivesithi na
milayo ya shango, ine vhukati ha zwinzhi, u sa tanganedza khakhathi, u shushedza vhashumi na
matshudeni na/kana zwiito zwa vhutshinyi. Ri di kumedzela u diimisela hu yaho phanda u wana thasululo
zwo bveledzwa nga mugwalabo.



Kha vhothe vhane vha bvela phanda na u tikedza nzudzanyo ya Akademi ri khou tama u dzhiela ntha na
u khoda mishumo yavho yavhudi. Hezwi a zwi nga do litshwa u dzhielwa ntha. Ri khou vha livhuwa nga
maanda kha u fhefhedisa fulaga ya Unisa ntha nga hetshi tshithinga tsha ndado.

Vho shuma nga maanda kha vhaise phanda ngaurali.

Mashudu Mavhuya

Thoho ya Yunivesithi na Tshanda tsha Mutshantselara



